ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2022 թվականի հոկտեմբերի 31-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ԵՔ-ԷԱՃԱՊՁԲ-22/384
Երևանի քաղաքապետարանի կարիքների համար շշալցված խմելու աղբյուրի ջրի ձեռքբերման նպատակով  կազմակերպված ԵՔ-ԷԱՃԱՊՁԲ-22/384 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 31.10.20222թ ստացված հարցադրումները և դրանց վերաբերյալ 31.10.2022թ. տրամադրված պարզաբանումները.



          Հարցադրում N 1. Ապրանքի տեխնիկական բնութագրի փաստաթղթում, անվանում սյունակում նշված է ըմպելու ջուր, իսկ տեխնիկական բնութագիր սյունակում նշված է բնական խմելու աղբյուրի ջուր։ Խնդրում ենք պարզաբանել՝ արդյոք անհրաժեշտ է հենց աղբյուր ջուր, քանի որ այս շուկան վերաբերում է դիսպենսեր սարքերի միջոցով օգտագործվող ֆիլրացված և մանրէազերծված ջրերին՝ անկախ այն հանգամանքից դա վերցված է առանձին կոնկրետ աղբյուրից, թե հասարակությանը և պետությանը ջրամատակարարման հանրային ծառայություններ մատուցող կազմակերպությունից, ինչը ևս ըստ օրենսդրության ենթարկվում է համապատասխան ֆիլտրացման և մանրէազերծման։ Հարկ է նշել, որ բազմաթիվ պետական ներկայանալի հաստատություններ և մասնավոր հատվածի առաջատար ընկերություններ տնտեսության բոլոր ոլորտներից տեխնիկական բնութագրի նման նեղացմամբ մրցույթներ չեն հաստատում և ապահովում են մրցակցությունը մրցույթում՝ ինչին էլ ուղղված է այս գործընթացը:

         Պարզաբանում N 1

         Հարգելի մասնակից, Ձեր 1-ին հարցադրման վերաբերյալ հայտնում ենք, որ տարիներ շարունակ Երևանի քաղաքապետարանը մրցույթային հրավերներում ջրի տեխնիկական բնութագրում նշել է բնական խմելու աղբյուրի ջուր, քանի որ աշխատակիցների կողմից հաճախ էին լինում դժգոհություններ ջրի համից և որակից: Միաժամանակ հայտնում եմ, որ մրցույթների հաղթող են ճանաչվել տարբեր տնտեսվարողներ, այսինքն Ձեր պնդման հետ, որ այս դեպքում մրցույթին մասնակցելու է միայն 1 ընկերություն, համամիտ չենք: 

         Հարցադրում N 2 Ջրի մատակարարումը պետք է կատարվի 18-20լ տարողությամբ մեկանգամյա օգտագործման պոլիէթիլենտերեֆտալատային շշերով պահանջը վերաբերում է կոնկրետ ընկերությանը։ Այս շուկայում ինչպես Հայաստանում, այնպես էլ արտերկրում ներկայացված է պոլիէթիլենային բազմակի օգտագործման շշերով, պոլիկարբոնատե բազմակի օգտագործման շշերով և պոլիէթիլենային մեկանգամյա օգտագործման շշերով իրացվող շշերով։ Շշի տեսակի ընտրությունը մեր ընկերությունը կատարել է ելնելով մեր ռազմավարական կառավարման առաջնահերթություններից, որում առաջնային տեղ է հատկացված նաև բնապահպանական խնդիրներին, մինչդեռ նման սահմանափակումը ըստ էության հակասության մեջ է մտնում պետության կողմից ներկայումս իրականացվող և լայնորեն քարոզվող քաղաքականությանը, որով նախատեսվում է կրճատել պոլիէթիլենի շրջանառությունը և բնությանը հասցվող վնասերը։ Նման մոտեցումը մեզ համար անհասկանալի է և վիճարկելի։
          Պարզաբանում N 2 Հարգելի մասնակից, Ձեր 2-րդ հարցադրման վերաբերյալ հայտնում ենք, որ նախկինում մրցույթների հրավերի տեխնիկական բնութագրում նշվում էր, որ ջուրը պետք է մատակարարվի պոլիկարբոնատե բազմակի օգտագործման շշերով, սակայն հաճաախակի էին դեպքերը, երբ շշերը լավ չէին լվացվում, կամ շատ մաշված էին և առաջացնում էին աշխատակազմի արդարացի դժգոհություններ:

         Հարցադրում N  3 Սննդամթերքի անվտանգության կառավարման համակարգը պետք է համապատասխանի ISO22000 ստանդարտի պահանջներին: Այս պահանջը խնդրում ենք հիմնավորել, քանի որ մեր երկրում ոլորտի նկատմամբ կիրառելի է ԵԱՏՄ օրենսդրությունը և կանոնակարգերը, որի պայմաններում ISO22000 ստանդարտ ունենալու պահանջ նախատեսված չէ։ Լրացուցիչ սերտիֆիկացման համակարգերին համապատասխան փաստաթղթեր ունենալը որպես կանոն անհրաժեշտ է լինում արտահանման գործընթացներում, երբ գործընկեր երկրում առկա են լինում նման պահանջներ։ Մեր ընկերությունը, ինչպես նաև այլ ընկերություններ շուկայում նման սերտիֆիկատ չունեն, սակայն իրենց արտադրանքը շրջանառելի է ազատորեն ԵԱՏՄ տարածքում, ինչով էլ այս մասով ավարտվում են պետության կողմից սահմանված պահանջները։

          Պարզաբանում N 3 Հարգելի մասնակից, Ձեր 3-րդ հարցապնդման վերաբերյալ հայտնում ենք, որ ISO22000 ստանդարտի պահանջը պայմանավորված է նրանով, որ ոլորտում չարաշահումները բազմաթիվ են, մասնավորապես 2022թ. «աղբյուրի ջուր» և «բնական խմելու ջուր» մակնանշումներով շշալցված ջրերի արտադրությամբ և իրացմամբ զբաղվող թվով 12 սուբյեկտների նկատմամբ հարուցվել են հասարակության մոլորեցման դրսևորմամբ իրավախախտման վերաբերյալ վարույթներ:
Հաշվի առնելով վերոգրյալը՝  ստանդարտի պահանջները հնարավորինս խստացվել են:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ԵՔ-ԷԱՃԱՊՁԲ-22/384  ծածկագրով գնահատող հանձնաժողովի քարտուղար Ս. Խաչատրյանինին:
Հեռախոս՝ 011-514-316
Էլեկտրոնային փոստ՝ sofa.khachatryan@yerevan.am

